МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ ИННОВАЦ, ЦАХИМ БОДЛОГЫН БАЙНГЫН ХОРООНЫ 2020 ОНЫ 7 ДУГААР САРЫН 
09-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ ТОВЬЁГ

	Баримтын агуулга
	Хуудас

	1.
	Хуралдааны товч тэмдэглэл:  
	1-2

	2.
	Хуралдааны дэлгэрэнгүй тэмдэглэл
	3-4

	
	1.Байнгын хорооны даргыг сонгох тухай
	3-4


Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Инновац, цахим бодлогын

 байнгын хорооны 2020 оны 7 дугаар сарын 09-ний өдөр

 /Пүрэв гараг/-ийн хуралдааны товч тэмдэглэл


Улсын Их Хурлын гишүүн Б.Саранчимэг ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 14 гишүүнээс 9 гишүүн ирж, 64.3 хувийн ирцтэйгээр хуралдаан 17 цаг 30 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: А.Адъяасүрэн, Э.Бат-Амгалан, Н.Ганибал, Т.Доржханд, Ц.Сэргэлэн.


Хоцорсон: Ж.Чинбүрэн- 04 минут


Нэг.Байнгын хорооны даргыг сонгох тухай

Хэлэлцэж буй асуудалтай холбогдуулан Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа оролцов.

Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс, референт Б.Баярсайхан нар байлцав.


Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа Улсын Их Хурлын гишүүн Н.Учралыг Инновац, цахим бодлогын байнгын хорооны даргад нэр дэвшүүлж байгаа талаар танилцуулав.


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.


Б.Саранчимэг: Инновац, цахим бодлогын байнгын хорооны даргаар Улсын Их Хурлын гишүүн Н.Учралыг сонгохыг дэмжье гэсэн санал хураалт явуулъя.

Зөвшөөрсөн:         9
Татгалзсан:
       1
Бүгд:

     10

90.0 хувийн саналаар дэмжигдлээ.

Улсын Их Хурлын гишүүн Ц.Мөнхцэцэгийн дэмжсэн санал техникийн саатлын улмаас эсрэг гарсан учир дэмжсэнээр тооцов. 

Байнгын хорооноос гарах санал, дүгнэлтийг Улсын Их Хурлын гишүүн Б.Саранчимэг Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 05 минут үргэлжилж, 14 гишүүнээс 10 гишүүн ирж, 71.4 хувийн ирцтэйгээр 17 цаг 35 минутад өндөрлөв.  

Тэмдэглэлтэй танилцсан:

ИННОВАЦ, ЦАХИМ БОДЛОГЫН БАЙНГЫН 

ХОРООНЫ ХУРАЛДААН ДАРГАЛАГЧ,

УЛСЫН ИХ ХУРЛЫН ГИШҮҮН 



Б.САРАНЧИМЭГ

 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ






П.ОЮУНГЭРЭЛ

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ ИННОВАЦ, ЦАХИМ БОДЛОГЫН БАЙНГЫН ХОРООНЫ 2020 ОНЫ 7 ДУГААР САРЫН 
 09-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Саранчимэг: Байнгын хорооны эрхэм гишүүдийн амрыг эрье. Өнөөдрийн Инновац, цахим бодлогын байнгын хорооны ирц бүрдсэн учраас хуралдаан нээснийг мэдэгдье.

Өнөөдрийн байнгын хорооны хуралд Ганибалын Амартүвшин 29 дүгээр тойрог, Дамбын Батлут, Сайнхүүгийн Ганбаатар, Наянтайн Ганибал, Хассуурийн Ганхуяг, Гонгорын Дамдинням, Цэрэнжамцын Мөнхцэцэг, Батсүхийн Саранчимэг, Ням-Осорын Учрал ирсэн байна аа.

Тэгэхээр Байнгын хорооны хуралдаанаар хэлэлцэх асуудлыг та бүхэнд танилцуулъя.


Өнөөдрийн Байнгын хорооны хурал дээр Байнгын хорооны даргад нэр дэвшүүлэх тухай асуудал байгаа. Энэ хэлэлцэх асуудал дээр саналтай гишүүд байна уу. Алга байна. Хэлэлцэх асуудалдаа оръё.


Байнгын хорооны даргад нэр дэвшүүлэх асуудлыг Монгол Ардын намын бүлгийн дэд дарга Булгантуяа танилцуулна аа.


Х.Булгантуяа: Байнгын хорооны дарга, эрхэм гишүүд ээ, Улсын Их Хурал дахь Монгол Ардын намын бүлэг хуралдаж Ням-Осорын Учралыг Цахим бодлогын байнгын хорооны даргад нэр дэвшүүлсэн байгаа. 


Төгссөн сургууль, мэргэжлийн хувьд 2003 онд Их засаг лицей сургууль, бүрэн дунд боловсрол, 2007 онд Их засаг олон улсын их сургууль эрх зүйч мэргэжлээр, 2010 онд Их Британий Глоустершерийн их сургууль, Лимкоквин их сургуулийн Англи улсын Лондон хотын салбарт бизнесийн удирдлагын магистр, 2012 онд МУБИС-д Түүхийн ухааны магистр, 2013 онд ОХУ-ын ШУА-ын Сибирийн салбарт түүхийн ухааны докторын цолтой байна.

Ажилласан байдлын хувьд 2007-2008 онд Их засаг олон улсын сургуулийн ТУЗ-ын дэд дарга, 2010-2016 онд Роял академи, Роял олон улсын дээд сургуулийг үүсгэн байгуулагч, Ерөнхий захирал, 2012-2014 онд Нийслэлийн МАН-ны хорооны улс төрийн хэлтсийн дарга, 2015 онд ЗГХЭГ-т Монгол Улсын Шадар сайдын ажлын алба Шадар сайдын олон нийттэй харилцах бодлогын зөвлөх, 2016 онд Улсын Их Хурал дахь Монгол Ардын намын бүлгийн зөвлөх, 2010 оноос Монголын Фрайнчайнзенгийн ассоциацийн Ерөнхийлөгч, 2015 оноос НАМЗХ-ийн дэд ерөнхийлөгч, 2015 оноос Монгол залуу багш нарын холбооны Ерөнхийлөгч, 2016-2020 онд Улсын Их хурлын гишүүн, 2018 оноос Цахим бодлогын түр хорооны дарга, 2020 оноос Монгол Улсын Их хурлын гишүүнээр сонгогдон ажиллаж байна.


Шагналын хувьд 2015 онд Боловсролын тэргүүний ажилтан цол тэмдгээр шагнагдсан. Англи, орос хэлтэй. Ням-Осорын Учралыг нэр дэвшүүлж байна.


Б.Саранчимэг:  Булгантуяа даргад баярлалаа. Байнгын хорооны даргад нэр дэвшүүлэх тал дээр өөр саналтай гишүүд байна уу. Алга байна. Тэгэхээр Байнгын хорооны даргад нэр дэвшигчээс асуух асуулттай гишүүн байна уу. Алга байна. Саналтай гишүүд байна уу. Алга байна.

Тэгэхээр Улсын Их Хурлын гишүүн Учралыг Инновац, цахим бодлогын байнгын хорооны даргад нэр дэвшүүлэх нь зүйтэй гэсэн томьёоллоор саналаа хураацгаая.


10 гишүүнээс 9 нь зөвшөөрсөн байна. Тэгэхдээ 1 санал нь Мөнхцэцэг гишүүн кноп нь ажиллаагүй байгаа учраас протоколд оруулаад 10 гишүүн санал өгч 100 хувийн саналаар Учрал гишүүн Инновац, цахим бодлогын байнгын хорооны даргаар сонгогдлоо. Танд баяр хүргэж амжилт хүсье.


Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд миний бие танилцуулъя.


 Хурал өндөрлөлөө, баярлалаа.
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ






П.ОЮУНГЭРЭЛ

